
Abraham, Isak oen Jakop kah Pathen 
 

(Friday- Second Morning session) 

Message Two 

 

Abraham oen Hoeitlangna dawngah Huh la Aka awm Abraham kah Pathen  
Teeham caciim.  . Cel.7:2; Gen,12:7-8; 13:14-17; 14:17-20; 15:1; 17:1; 18:1; 24:14 

I. Abraham kah Pathen (Exo,3:15) te aka khui kah angla Abraham oen hoeitlangna dawngah 

huh la awm. 

A. Abraham kah Pathen tah Bawilen Pathen la awm tih, Bawipa kah lahmacuek khuena oen 

Abraham tengah Bawipa kah awlthui lahmacuek phouna dawngah Abraham tengah aka len 

thii doekna oen aka len bawnghawrhna la awm tih, Seitanben muirawl bawkna ram khui 

kalawng thoeng hamla aka bawnghawrh kung la awm – Gen,11:31; Cel,7:2-4a.  

1. Abraham teng Bawipa kah koekthoek aphouna kalawng patoeng Pathen amah te ahih 

khuiah sangthil tih, ahih nala muithlaben sangthilna te a huhtawng sak la awm – 

Gen,12:1-3; 7-8; 13:14-17; 15:1-7; Rom.4:3; Gen,18:17-19; cf, Cel,26:16; 22:14-15. 

2. Abraham lawng Kanaan ram benla aphana hetah Pathen he uepawm la a awm dawngah 

ni. Pathen lawng athlaangthli te aphoeih khak la awm. Bawipa tah kut aka thlah pak 

Pathen moe nih – Jhn,10:28-30; Jud,24. 

3. Pathen tah hemi kah oengna la awm ham hemi kah oeng ham koei poulipna la Bawipa 

amah rangoen sangthil la aka awm Bawipa kah oengcathli kah doengna la aka awm sak 

Abraham teng aphawng pe tih, tetah Bawipa kah zooeknaben Pathenben thungna la aka 

awm Bawipa te hemi lawng awlpui sakna la awm – Gen,15:1-6; Heb,12:1-2a; Gal, 2:20.   

B. Abraham kah Pathen he zoutheenna kah Pathen la awm tih, Abraham tengah Bawipa kah 

avoi hihna awlthuina oen haih avoi hihna khuena dawngah ahih te aka len ram la a awm sak 

ai, ahih ming te alen sak ai, atloethli hamla ahih te zoutheenna la awm sak ai, diklai han kah 

imkhui kaw boeih lawng ahih dawngah zoutheen la awm u ai tite awl kam sut la awm. Hetah 

Abraham tengah Pathenben awlkamna kah laitheen khuiah phasak ham zooekna la awm – 

Gen,12:1-4.   

1. Galatia 3:14 angla he huen kah awlpeek la aka awm zoutheenna he atang tang ah Muithla 

la aka awm Pathen amah roep ni. Akalen koek zoutheenna tah thumkhat Pathen – Pa, 

Capa oen Muithla – he patoeng toeng apoeng tih, soeprep aka thum, hing pekung Muithla 

la mami kah awmngaihna hamla khuiben alawngim dawngah mami dawng a awm poe 

nala awm – 6:18; Fil, 1:19. 

2. Pathen kah thlaangthli te aka tamdeng u meang khawseh tamdeng la awm u tih, Pathen 

kah thlaangthli zoutheen aka pe thlaang boeih tah zoutheenna adang u – Num, 23:21; 

24:5, 9; cf, 1Kor,1:2; 2Kor,5:17.   

C. Abraham kah Pathen he dilai kah bawi Pathen la awm tih, Bawipa kah avoi hihna awlthuina 

oen haih hihvoi aphouna dawngah Abraham tengah awlpeekna ah Kanaan ram te ahih kah 

cadil la ka pe ai tila awl apeek sut la awm – Gen,12:6-7. 

D. Abraham kah Pathen he Bawipa kah atuekna ham ahuep cala aka khuituuk Pathen la awm 

tih, Abraham nala azu te Ferou lawng athawlh puina kalawng athlawn la awm – athan,10-

20. 

E. Abraham kah Pathen he ngaihoih aka pe, thaa aka pe Pathen la awm tih, Lot lawng Abraham 

te aceh taak coengah, Bawipa kah avoiliina awlthuina dawngah Abraham oen ahih kah cadil 

nala Kanaan ram te khawcuuk, khawtlaak, aluen akaak ah ahuhna angla ka peek ai tite, ahih 

kah cadil te diklai kah laivaai angla ka pungtai sak ai tite awlpeek sut la awm – 13:14-17. 



 

1. Abraham cadil la aka awm Khrih he mami khuiah khuen la awm ham ni, te dengah 

Bawipa tah apungtaina hamla mami dawng kalawng patoeng thoeng thai la awm ai – 

Gal,3:16; 1:15-16; 2:20; 4:19. 

2. Kanaan lai he mami kah awmngaihna hamla mami kah muithla ah aka awm soeprep aka 

thum Muithla la soeprep akathum Khrih te thuingaihna la awm, tetila mami lawng 

Bawipa kah aka cuut tuengna hamla Bawipa oen haih tuhtawm thai la n’awm u – 

Kol,1:12; 2:6-7; Gal,3:14; 5:16, 25. 

F. Abraham kah Pathen he saw sangkoek bawipa, vandawng oen diklai aka khuehkung la awm 

tih, Abraham tah sengpahrang pali hue te atuk coengah Bawipa kah khawsoih Mekhizedek 

teng kalawng patoeng Abraham te zoutheen apeekna rangoen Pathenben bawmcem la awm 

– Gen,14:17-20. 

G. Abraham kah Pathen he phring oen aka bou kutdou kah Pathen la awm tih, Abraham tengah 

Bawipa kah avoi ngana awlthuina (heveng huhdoenna dawngah) dawngah ahih tah 

sengpahrang pali kah kut van thungkoep ai tila alakueng lii vengah, Bawipa lawng Abraham 

tengah vanben na cadilthli nala hethli kah Pathenben cooengna dawngah diklai kalawng u 

meang lawng khaw aka pha thai nawh van kah aisithli angla ka pungtai sak ai tila athui. 

Abraham lawng Jehovah dawngah atangna tih, Jehovah lawng ahih ham tete doengna la 

atoek pe – 15:1-6. 

H. Abraham kah Pathen tah uep awmna kah Pathen la awm tih, Abraham tengah thui oepsoehna 

dawngah, ahih kah ih muelhna dawngah ahih teng Bawipa kah avoi rukna awlthuina 

dawngah, ahih kah diklaiben cadil he hemi kah thlaanghing cooengna dawngah Izip ram ah 

kamzin la awm u vetih, Izip thlaangthli kah tuihzoih la awm u vetih, kum zali khui tethli 

rangoen hephap la awm u ai tite, te coengah hemi kah apalina cadil ah Kanaan ram la mel u 

koep ai tite athui. Bawipa tah uepawmna Pathen la awm tih, ahih oen awlkam haihna 

dawngah ahih te Izip ram kah tuiva kalawng tuivapui la aka awm Euphrat toe lai te ahih kah 

cadil tengah ka pe ai tila awl akam sut – athan,12-21. 

I. Abraham kah Pathen he awl aka mueh Pathen la awm tih, tetah Abraham lawng azu Sara 

kah awl ahutung tih Hagar te azu natih, akum sawmreet kumruk vengah athisa athuekdangna 

rangoen camoe alawh dawngah ni (16:1-4, 15-16). Te coengah Pathen tah Abraham tengah 

akum sawmkow pakow pha thlan toe kum thlai thum khui puer awl mueh tih, te coengah 

ahih teng koep aphou pe la awm (17:1).  

J. Abraham kah Pathen tah soeprep aka soep Pathen la awm tih, Abraham tengah avoi sarihna 

awlthuina rangoen Bawipa kah avoi thumna phouna dawngah, zahuireetna kah Pathen la 

awm vetih, Bawipa kah atuek thlaangthli kah athisa pumsa thlaang te areet tih, tetila hemi 

tah Pathen kah suenthaina la va awm ai, tete Abraham kah thisa rangoen aka cuun Ishamel 

rangoen nawh tih, Pathen kah Lungvatna rangoen acuun Isak rangoen huhsak nala awm – 

athan,1-21; Gal,4:22-31. 

1. Pathen he soerep aka soep Pathen (Hebrai, Elshadai) la athui tih, tetah Bawipa kah 

oengcathli lawng Bawipa kah mihuh ah khawkaan tih, Bawipa oen Bawipa kah soeprep 

aka soep bawmcemna te boetouh la awmngaih u tih, Pathen te ahihmi kah aka soep 

cooengna oen akungmawng la tawmthlep thil hamla awm - Gen,17:1. 

2. Pathenben aming Elshadai he Hebrai awllung pahih oen thooekna la awm – El hetah 

“tha akaraa bawipa) ti thuingaih tih, Shadai hetah “raang” nawhatah “suuk” tila aka 

thuingaih Hebrai awl kalawng valaw. 

3. Te dawngah Pathen he suuk oen haih aka awm tharaana bawipa, aka cuuncah kung, 

tharaana aka pekung oen Bawipa te boetouhla aka dang Bawipa kah aka khue thlaangthli 

kah betooet becoeih bawmcemna la aka awm soeprep aka soep tharaana bawipa la awm 

– Fil,1:19-21a; Gal,3:2, 5; Jhn,1:16. 

4. Soeprep aka soep Pathen he thisa dawngah mami kah pumsa thlaang te aboetna hamla 

thinglam ah aka duek Pathen la awm tih, suenthaina hamla mami kah thlaang thai te cuun 

koep hamla tah thawhkoepna kah Pathen la awm – Gen,17:1-21; 22;1-10; Kol,2:11; 

Gal,5:24; 1Pit,1:3; 2Kor,5:17; Fil,3:3. 

K. Abraham kah Pathen he Bawipa kah thlaanghing paza koeina dawng aka awm Pathen la 

awm tih, thlaang pakhat la, thlaang kah pungcan dawng alawna (Abraham teng avoi ngana 

awlthuina oen haih Bawipa kah avoi lii aphouna) dawngah Abraham tengah Bawipa kah 

apaza la (2Dung, 20:7; Isa,41:8; Jak,2:23) thlaanghing pumsa cadoelh ah ava zingzawi tih, 

Bawipa oen haih Abraham tah zingzawi haih tih, Bawipa apaza kah boinau ca Lot oen a 

imkhui kaw khaw asakna huen Sodom khaw te Bawipa awlcekna oen tuhkai tih thlaang paza 

te thlaang paza lawng awl athui angla Abraham oen haih awl athui la awm – Gen,18-19. 

L. Abraham kah Pathen he thlaanghing cooengna dawngah pazana koei Pathen la awm tih, 

Abraham kah boinau ca oen acanu pahih te Sodom khaw pawcina khui kalawng athlawn tih, 

tetah Abraham tengah Bawipa kah beroep loupang paza la apoekkhuep dawngah ni – athan, 

29, 12-22. 

M. Abraham kah Pathen he Bawipa kah beroep loupang la akhutuukna dawngah tha akaraa 

Pathen la awm tih, Bawipa kah beroep apaza Abraham te Bawipa kah tharaana rangoen 

athlawnna dawngah azu nala Kera sengpahrang Abimalek tengah sungna kalawng thlawn la 

awm – athan, 20. 

N. Abraham kah Pathen he Lungvatna kah alawngim te khoemdoenna dawngah aka thawleng 

nawh Pathen la awm tih, Abraham teng avoi kowna awlthuina dawngah Sara lawng acuun 

acapa Isak buengni ahih kah khuehduen capa la atoek pe – 21:1-12. 

O. Abraham kah Pathen he aka noekdak Pathen la awm tih, Abraham tengah Bawipa kah avoi 

haana awlthuina dawngah alungna khuehduen cap ate Bawipa tengah huithlut luciik la nawn 

ham kuekna rangoen Bawipa kah beroep loupang thlaang paza la aka awm Abraham te anoek 

adak – 22:1-10. 

P. Abraham kah Pathen he aka bawmcem Pathen thumkhat Pathen (Hebra – Jehovah-Jireh) la 

awm tih, Abraham tengah avoihaa thlaikhatna awlthuina dawngah Bawipa (Jehovah kah van 

celtuih – Khrih) tengah huithlut nawnna hamla Isak te azueng theng ham tuu taal tea peek la 

awm – athan, 11-14. 

Q. Abraham kah Pathen he zoutheen aka pe thumkhat Pathen la awm tih, Abraham teng avoihaa 

thlaihihna (hukhueng) awlthuina dawngah, Bawipa (Jehovah kah van celtuih – Khrih) lawng 

ahih te zoutheen apeek tih, ahih kah cadil te vandawngthli kah aisithli angla, tuiva keeng kah 

divin lai angla apungtai sak tih, ahih kah cadil (Khrih) dawngah diklai saw kah thlaangphun 

boeih lawng zoutheenna adang ai tite awl akam sut la awm – athan,15-18. 

R. Abraham kah Pathen he thlaanghing cadoelh dawng kah pazakoei Pathen la awm tih, Bawipa 

kah apaza Abraham kah tuihzoeih tengah amaawt tih, acapa Isak hamla azu te lawh sak thai 

la awm – aboel,24. 

II. Apum boeih la Abraham kah Pathen he awl aka thui Pathen la awm tih, Bawipa kah 

aphouna, khuena oen haih huhdoenna dawngah, thlaanghing pazakoeina dawngah diklai 

kalawng Bawipa kah beroep loupang apaza nala ahih ham Bawipa kah ngaiuep koei, 

Pathenben thumkhat cooengna hamla dungzan kamthlahna soepbir sak ham tah Bawipa 

kah thinkaw kawngaih angla abisai sakna koeithli te athui la awm.       

 
 
 
 
 


